""Buxoro xalqaro universiteti ilmiy axborotnomasi" ilmiy-amaliy jurnal

TURLI YOSH DAVRLARIDA KO‘P OMILLI PERFEKTSIONIZM VA 0O‘Z-O‘ZIGA MUNOSABAT
NAMOYON BO‘LISHINING PSIXOLOGIK XUSUSIYATLARI

M.X.Nazaraliyeva®

Mas'ul muallif: Nazaraliyeva
Marxabo Xayitboyevna, Renessans
ta’lim universiteti Pedagogik ta’lim
va psixologiya kafedrasi dotsenti,
PhD.

e-mail:
nazaraliyevmaksud@gmail.com

Accepted: 01 Sentabr 2026
Published: 01 Sentabr 2026

Copyright: © 2026 by the
author(s). Licensee Buxoro xalgaro
universiteti ilmiy axborotnomasi.

Iqtibos uchun: Nazaraliyeva, M. X.
TURLI YOSH DAVRLARIDA KO‘P
OMILLI PERFEKTSIONIZM VA 0‘Z-
0‘ZIGA MUNOSABAT NAMOYON
BO‘LISHINING PSIXOLOGIK
XUSUSIYATLARI / M. X.
Nazaraliyeva // Buxoro xalgaro
universiteti ilmiy axborotnomasi.
— 2026.— T.8,Nel. —B.
362-365.

1. Renessans ta’lim universiteti Pedagogik ta’lim va psixologiya kafedrasi dotsenti, PhD

Annotatsiya. Maqolada shaxsning ko‘p omilli perfektsionizm va o‘z-o‘ziga
munosabat xususiyatlarining turli yosh davrlarida namoyon bo‘lishi empirik tadqiqot
natijalari asosida tahlil qilingan. Tadqiqotda besh yosh guruhiga mansub 1052 nafar
respondent ishtirok etdi. Perfektsionizm P.Hewitt va G.Flettning ko‘p o‘Ichovli shkalasi, 0‘z-
o‘ziga munosabat esa V.Stolin va S.Pantileyev metodikasi orqali o‘lchandi, natijalar Kruskal-
Uollis mezoni bilan qayta ishlandi. Natijalarga ko‘ra, 0‘z-o‘ziga munosabatning sakkizta
shkalasi hamda o‘ziga va boshqgalarga yo‘naltirilgan mukammallik yosh davrlari bo‘yicha
statistik ahamiyatli farqlandi (p<0,01): ko‘rsatkichlar ilk o‘spirinlikda eng past, yetuklikda
eng yuqori bo‘ldi; ichki ziddiyat esa teskari dinamikaga ega bo‘ldi. I[jtimoiy hayotga
yo‘naltirilgan mukammallik va o‘z-0‘zini ayblashda sezilarli farq topilmadi. Natijalar
mazkur xususiyatlarning shaxs ontogenezi davomida dinamik rivojlanishini tasdiglaydi.

Kalit so'zlar: perfektsionizm, 0‘z-o‘ziga munosabat, yosh davrlari, Kruskal-Uollis
mezoni, shaxs rivojlanishi, mukammallikka intilish, o‘zini qadrlash.

IICUXOJIOTUYECKHUE OCOBEHHOCTH IMMPOABJIEHUA MHOT'O®AKTOPHOI'O
NEP®EKIIMOHU3MA U CAMOOTHOIINEHHUA B PASHBIE BO3PACTHBIE IIEPHO/1bI

AHHOTanud. B cTaTbe Ha 0CHOBe SMIUPUYECKUX AAHHBIX aHAJU3UPYHOTCA
0COGEHHOCTH MPOSIBJIEHUS] MHOTOMEPHOTo nepdeKINoHN3Ma U B Pa3/IMYHbIE BO3PACTHBIE
nepuoAbl. B uccienoBanum npuHsau yyactue 1052 pecnoHieHTa U3 NATH BO3PACTHBIX
rpynn. Ilepdeknuonusm uamepsscad no metoguke I[l.Xpioutrrta u I.®PaetTa,
caMooTHoOIIeHue - 1o MeToauKe B.Ctosimua v C.IlaHTHIeeBa, aHHBIe 06pabaThIBAIHCH 110
kpuTtepuw Kpyckana-Yonnuca. PesysbTaThl NoKa3aJd CTaTUCTUYECKH 3HAYUMBble
Bo3pacTHble pa3audusa (p<0,01) mo BOCbMH ImMKajJaM CaMOOTHOIIEHHUS H IO
nepdeKnMOHNU3MY, OpUEHTUPOBAHHOMY Ha Ce6s1 M Ha APYTHUX: OKa3aTesu ObLIKM Hanbosee
HU3KHUMHU B PaHHEHW IOHOCTHU, HauboJiee BBICOKMMHU B 3peJIOCTHU; BHYTPEHHSS
KOH(QJHUKTHOCTh MOKa3aJja 00paTHY AUHAMUKY. [lo conquasbHO NpeAnrCcaHHOMY
nepdeKIMOHU3MYy U CAMOOOBHUHEHUIO 3HAYMMBbIX PAa3/IMYMU He BbISIBJIEHO. Pe3ysibTaThl
MOATBEPXKAAT AUHAMUYHBIN XapaKTep JaHHBIX XapaKTepPUCTUK Ha NPOTAKEHUU
OHTOTeHe3a JIMYHOCTH.

KnioueBble ci0Ba: nepdeKLMOHN3M, CAMOOTHOLIEHHE, BO3PACTHBIE TEPUO/BI,
kputepuil Kpyckana-Yosauca, pa3BUTHe JUYHOCTH, CTPEMJIEHWE K COBEPIIEHCTRBY,
CaMOLIeHHOCTb.

PSYCHOLOGICAL FEATURES OF THE MANIFESTATION OF MULTIDIMENSIONAL
PERFECTIONISM AND SELF-ATTITUDE ACROSS DIFFERENT AGE PERIODS

Abstract. The article analyzes how multidimensional perfectionism and self-attitude
manifest across different age periods, based on empirical findings from 1052 respondents
representing five age groups. Perfectionism was measured with Hewitt and Flett’s
Multidimensional Perfectionism Scale, and self-attitude with Stolin and Pantileyev’s
method; data were processed using the Kruskal-Wallis test. Results showed statistically
significant age-related differences (p<0.01) in eight self-attitude scales and in self-oriented
and other-oriented perfectionism, with scores lowest in early adolescence and highest in
adulthood; inner conflict showed the reverse pattern. No significant differences were found
for socially prescribed perfectionism and self-blame. The findings confirm that these
characteristics develop dynamically throughout personal ontogenesis.

Keywords: perfectionism, self-attitude, age periods, Kruskal-Wallis test, personality
development, striving for perfection, self-esteem.

1.Kirish. Zamonaviy jamiyatda yuqori natijalarga erishishga bo‘lgan intilishning
kuchayishi perfektsionizm hodisasini dolzarb tadqiqot obyektiga aylantirmoqda.
Perfektsionizm shaxsning o‘z-o‘ziga munosabati bilan chambarchas bog‘liq bo‘lib, ikkalasi
ham shaxs kamolotining muhim ko‘rsatkichi hisoblanadi: shaxsning o‘ziga qo‘yadigan
yuqori talablari uning o‘zini qanday qadrlashi, qabul qilishi va o‘ziga ishonishiga bevosita
ta’sir ko‘rsatadi [2; 10].

Muammoning dolzarbligi shundaki, dezadaptiv perfektsionizm xavotir, ichki

ziddiyat va o‘zini past baholash bilan bog‘liq bo‘lsa-da [7; 9], sog‘lom perfektsionizm o‘zini qadrlash va yuqori
samaradorlik bilan uyg‘unlashadi [7]. Biroq ushbu ikki konstruktning birgalikda, besh xil yosh davri kesimida qiyosiy
tahlili hozirgacha yetarlicha o‘rganilmagan.

Ushbu maqolaning maqgsadi - ko‘p omilli perfektsionizm va o‘z-o‘ziga munosabat ko‘rsatkichlarining yosh
davrlariga ko‘ra farqlanishini aniglash va natijalarni ilmiy nazariyalar asosida izohlashdan iborat. Vazifalar: adabiyotlarni
tahlil qilish, metodologiyani ishlab chiqish, guruhlararo statistik qiyoslash va amaliy tavsiyalar berish.

2.Mavzuga oid adabiyotlar tahlili. Perfektsionizmni ilmiy tushuntirishga birinchi urinishlar psixoanalitik yo‘nalishda
paydo bo‘lgan. A.Adler “mukammallikka intilish”ni shaxsning kamchilik hissini yengishga qaratilgan tug‘ma xususiyati
sifatida talqin qildi [1]. K.Xorni esa “shartlar tiraniyasi” orqali nevrotik shaxsning “idealizatsiya gilingan men” obraziga
muvofiq yashashga majburligini, bu esa 0‘z-0‘ziga bo‘lgan munosabatni buzishini ko‘rsatdi [2].

P.Hewitt va G.Flett perfektsionizmni o‘ziga, boshqalarga va ijtimoiy talab etilgan yo‘nalishlarga ajratgan uch
komponentli modelni taklif qildi [3], R.Frost va hamkasblari esa xatolardan xavotirlanish va yuqori standartlarni oz ichiga
olgan olti komponentli modelni ishlab chiqdi [4]. D.Xamachek perfektsionizmni normal va nevrotik turlarga ajratdi [5],
G.Flett va P.Hewitt tahririda esa uning rivojlanish mexanizmlari umumlashtirildi [6].

Y.Stoyober va K.Otto yuqori standartlar xavotir bilan uyg‘unlashmasa, ular samaradorlik bilan bog‘liqligini, ya'ni
“sog‘lom perfektsionizm” mavjudligini asosladi [7]. T.Kurran va E.Xillning meta-tahlili perfektsionizm darajasi vaqt o‘tishi
bilan ortayotganini ko‘rsatdi [8], R.Shafran va hamkasblari esa uni 0‘z-o‘zini baholashning standartlarga bog'ligligi sifatida
izohladi [9].

0‘z-o‘ziga munosabat nazariyasining g‘arb psixologiyasidagi zamini K.Rojersning real va ideal “Men” o‘rtasidagi
muvofiqlik konsepsiyasida yotadi, unga ko‘ra shaxsning o‘ziga ijobiy munosabati ushbu ikki obraz mos kelishiga bog'‘liq
[10]. A.Maslou ehtiyojlar ierarxiyasida hurmat va o‘zini qadrlash ehtiyojini yuqori pog‘onaga joyladi [11], A.Bandura esa
0‘z-ozini samarali deb bilish (self-efficacy) shaxsning muvaffaqgiyatli tajribasi asosida shakllanishini ko‘rsatdi [12].

Shaxs rivojlanishining yosh bosqichlariga bog'ligligini E.Eriksonning psixoijtimoiy nazariyasi izohlaydi: har bir yosh
bosqichi - o‘spirinlikdagi “identifikatsiya-rol chalkashligi”dan yetuklikdagi “generativlik-turg‘unlik”’gacha - o‘ziga xos
inqiroz bilan tavsiflanadi [13]. Mahalliy tadqiqotda qo‘llanilgan o‘z-0‘ziga munosabat metodikasi V.Stolinning o‘z-ongni
ierarxik tuzilish modeliga asoslanadi, unga ko‘ra 0‘z-o0‘ziga munosabat hurmat, autosimpatiya va yaqinlik o‘lchovlarini o'z
ichiga oladi [14], S.Pantileyev esa ushbu modelni to‘qqiz shkalali psixodiagnostik metodikaga aylantirdi [15]. Yosh
davrlarini tabaqgalashtirishda E.G‘oziyevning shaxs ontogenezini davrlashtirish konsepsiyasi asos qilib olindi [16].

Umumlashtirib aytganda, perfektsionizm va o0‘z-0‘ziga munosabat zamonaviy fanda o‘zaro bog‘liq, dinamik va yosh
bilan o‘zgaruvchi konstruktlar sifatida talgin etiladi, biroq ularning birgalikda besh yosh davri kesimidagi qiyosiy tahlili
hozirgacha yetarlicha o‘rganilmagan, bu ushbu tadqiqotning ilmiy yangiligini belgilaydi.

3.Tadgiqot metodologiyasi. Tadqiqotda jami 1052 nafar respondent ishtirok etdi. Sinaluvchilarni tabaqgalashtirishda
E.G‘oziyevning yosh davrlashtirish konsepsiyasi [16] asos qilib olindi: ilk o‘spirinlik (15-17 yosh), o‘spirinlik (18-22 yosh),
yoshlik (23-28 yosh), yetuklik (28-35 yosh) va yetuklikning ikkinchi bosqichi (36 yosh va undan yuqori). Tanlanma tarkibi
1-jadvalda keltirilgan.

Perfektsionizm darajasini o‘lchash uchun P.Hewitt va G.Flettning “Ko‘p o‘lchovli perfektsionizm shkalasi” testidan
foydalanildi, u o‘ziga, boshqalarga va ijtimoiy hayotga yo‘naltirilgan mukammallik subshkalalarini oz ichiga oladi. Oz-
o‘ziga munosabatni o‘lchash uchun V.Stolin va S.Pantileyevning “O‘z-o‘ziga munosabat” metodikasi qo‘llanildi, u
samimiylik, 0‘z-o‘ziga ishonch, o‘zini idora qilish, 0‘z-0ziga munosabat (integral), o‘zini qadrlash, o‘zini qabul qilish, o‘ziga
sadoqat, ichki ziddiyat va o‘z-o‘zini ayblash kabi to‘qqiz shkaladan iborat.

Ma’lumotlar tagsimoti normal tagsimotdan chetga chiqqani sababli, guruhlararo giyoslashda parametrik bo‘lmagan
Kruskal-Uollis H-mezoni qo‘llanildi, statistik ahamiyatlilik darajasi p<0,05 va p<0,01 sifatida belgilandi. Ma’lumotlar SPSS
Statistics dasturida gayta ishlandi.

4.Natijalar. Sinaluvchilarning yosh davrlariga ko‘ra tagsimoti 1-jadvalda keltirilgan bo‘lib, 1052 nafar respondent
beshta guruhga deyarli teng (har biri ~20%) tagsimlangan.

1-jadval

Tadqgiqot sinaluvchilarining yosh davrlariga ko‘ra tagsimoti (n=1052)

Yosh davrlari Soni (nafar) Foiz (%)
Ik o‘spirinlik (15-17 yosh) 207 nafar 19,7%
O’spirinlik (18-22 yosh) 213 nafar 20,2%
Yoshlik (23-28 yosh) 211 nafar 20,1%
Yetuklik (28-35 yosh) 209 nafar 19,9%
Yetuklikning 2-bosqichi (36+) 212 nafar 20,2%
Jami: 1052 nafar 100,0%

0‘z-o'ziga munosabat metodikasining yosh davrlari bo‘yicha tafovutlari 2-jadvalda keltirilgan.

2-jadval ma’lumotlariga ko‘ra, sakkizta shkala - samimiylik, o‘z-o‘ziga ishonch, o‘zini idora qilish, o‘z-o‘ziga
munosabat, o‘zini qadrlash, o‘zini qabul qilish, o‘ziga sadoqat va ichki ziddiyat - bo‘yicha statistik ahamiyatli farq aniqlandi
(p<0,01). Aksariyat shkalalarda ko‘rsatkich ilk o‘spirinlik va o‘spirinlikda eng past, yetuklikda eng yuqori bo‘ldi:

Rojersning real-ideal “Men” muvofiqlik konsepsiyasiga ko‘ra [10], yetuklikda shaxsiyat barqarorlashib, bu ikki obraz
orasidagi masofa gisqaradi, Maslou ta’kidlagan hurmat ehtiyoji esa kasbiy-ijtimoiy yutuqlar hisobiga qondiriladi [11]. Past
ko‘rsatkichlar Eriksonning “identifikatsiya-rol chalkashligi” ingirozi bilan izohlanadi [13].

2-jadval

0‘z-o'ziga munosabat metodikasining yosh davrlari omiliga ko‘ra tafovutlari (Kruskal-Uollis, n=1052)

Shkala O‘rtacha rang Statistika
Yetuklikning
Ik o'spirinlik O‘spirinlik Yoshlik Yetuklik ikkinchi H p
bosqichi
0'z-0ziga 478,53 468,31 511,53 595,68 508,47 37,56 0,001**
ishonch
8ﬂziisr1f idora 489,25 482,15 564,78 528,93 517,44 22,53 0,001
0‘z-o'ziga o
e 476,92 466,98 584,24 596,55 507,41 38,71 0,001
0'zini gadrlash | 486,65 478,44 571,89 582,71 512,81 24,91 0,001%*
%lziisr]‘j qabul 492,77 485,30 560,93 575,68 517,93 19,14 0,001%*
O‘ziga sadoqat |475,16 465,41 585,77 599,26 507,07 40,86 0,001**
Ichki ziddiyat | 483,82 574,16 563,58 488,74 512,15 27,10 0,001**
0z-0'zini
ayblash 500,76 496,18 559,35 507,74 528,56 9,36 0,053

[zoh: ** - p<0,01

Ichki ziddiyat teskari dinamikaga ega bo‘ldi - eng yuqori ko‘rsatkich o‘spirinlikda (574,16), eng past yetuklikda
(488,74). Bu ham identifikatsiya inqirozi bilan izohlanadi [13; 15]: o‘spirinlik 0‘z-0‘zini izlash va ichki qarama-qarshiliklar
bilan tavsiflanadi, yetuklikda esa ular konstruktiv hal etiladi. 0z-0‘zini ayblashda farq aniglanmadi (H=9,36; p=0,053), bu
ko‘rsatkichning barqaror shaxsiy xususiyatlarga bog‘ligligidan dalolat beradi.

Ko‘p o‘lchovli perfektsionizm shkalasi natijalari 3-jadvalda keltirilgan.

3-jadval

Ko‘p o‘lchovli perfektsionizm shkalasi testining yosh davrlari omiliga ko‘ra tafovutlari (Kruskal-Uollis, n=1052)

Shkala O‘rtacha rang Statistika
Yetuklikning
Ik o'spirinlik O‘spirinlik Yoshlik Yetuklik ikkinchi H )

bosqichi

O‘ziga

yo‘naltirilgan 471,34 460,81 602,91 589,42 508,83 47,05 0,001**

mukammallik

Boshqalarga

yo‘naltirilgan 451,25 438,68 601,37 632,54 509,89 70,44 0,001**

mukammallik

[jtimoiy hayotga

yo‘naltirilgan 520,64 514,92 534,47 530,68 532,17 2,48 0,649

mukammallik

Izoh: ** - p<0,01

O‘ziga yo‘naltirilgan (H=47,05; p<0,01) va boshqgalarga yo‘naltirilgan (H=70,44; p<0,01) mukammallik yosh davrlari
bo‘yicha statistik ahamiyatli farglandi: eng past ko‘rsatkichlar o‘spirinlikda, eng yuqorilari esa yoshlik va yetuklikda qayd
etildi. Bu natija Hewitt va Flett modeliga muvofiq [3], yoshlik va yetuklikda kasbiy faoliyat va ijtimoiy rollarning (rahbarlik,
ota-onalik) faollashuvi bilan izohlanadi. Ijtimoiy hayotga yo‘naltirilgan mukammallikda esa statistik ahamiyatli farq
aniglanmadi (H=2,48; p=0,649), bu uning individual yosh dinamikasidan ko‘ra ko‘proq barqaror ijtimoiy-madaniy
talablarga bog‘ligligini ko‘rsatadi [8].

Umuman olganda, natijalar perfektsionizm va 0‘z-o‘ziga munosabatning aksariyat komponentlari o‘zaro bog'liq
dinamikaga ega ekanligini ko‘rsatadi: ikkalasi ham ilk o‘spirinlikda past, yetuklikda yuqori bo‘lib, ular shaxs ontogenezi
davomida ijtimoiy rollar va hayotiy tajriba ta’sirida shakllanuvchi dinamik hodisa ekanligini tasdiglaydi.

5.Xulosa. O‘tkazilgan tadqiqot ko‘p omilli perfektsionizm va o‘z-o‘ziga munosabat ko‘rsatkichlarining yosh
davrlariga ko‘ra statistik ahamiyatli farglanishini ko‘rsatdi, bu ikkala konstruktning ham shaxs ontogenezi davomida
dinamik qonuniyat asosida namoyon bo‘lishini tasdiglaydi.

1) O‘z-o‘ziga munosabatning sakkizta ijobiy shkalasi hamda o‘ziga va boshqalarga yo‘naltirilgan mukammallik ilk
o‘spirinlikda eng past, yetuklikda eng yuqori bo‘lib, bu shaxsiy barqarorlashuv va kasbiy-ijtimoiy mas’uliyatning ortishini
bildiradi; 2) ichki ziddiyat teskari dinamikaga ega bo‘lib, o‘spirinlikdagi identifikatsiya inqirozini aks ettiradi; 3) ijtimoiy
hayotga yo‘naltirilgan mukammallik va o‘z-0‘zini ayblashda farq topilmasligi ularning barqaror ijtimoiy-madaniy va

shaxsiy omillarga bog‘ligligidan dalolat beradi; 4) natijalar perfektsionizm va 0‘z-o‘ziga munosabatni o‘zaro bog'‘liq, yosh
dinamikasiga ega yaxlit tizim sifatida ko‘rib chiqish zarurligini asoslaydi.

Natijalarning amaliy ahamiyati shundaki, ular amaliy psixologlarga yoshlik-yetuklik davridagi mijozlarda
dezadaptiv perfektsionizm va ichki ziddiyatning oldini olish, o‘spirinlik davridagilarda esa sog‘lom 0‘z-o‘ziga munosabatni
shakllantirishga qaratilgan dasturlar ishlab chigishga xizmat qiladi.

